




































  

(११३) श्रीमद्‌ राजचंद्रजी ने इस शास्त्र को वन्दनीय कहा है । यदि इस शास्त्र के भाव को 

भलीभांति समझ ले तो अल्पकाल में ही मुक्ति प्राप्त हो जाय । 

(११४) हे जिनेन्द्र ! मैंने अपने छोटे से ज्ञान में केवलज्ञान को प्राप्त करने की बड़ी बात कही 

है, इसलिये क्षमा करना | यहाँ वास्तव में अपने आत्मा के प्रति कहा है कि हे आत्मन्‌! अब इस 

विकल्प से हट जा, राग से दूर हो, और ज्ञानमूर्ति स्वरूप में स्थिर हो जा। 

(११५०) आत्मा का वीतरागस्वभाव मन, वाणी या विकल्प का विषय नहीं है, किन्तु 
सम्यग्दर्शन, सम्यग्ज्ञान और स्वानुभूति का विषय है । ऐसे स्वभाव की सम्यग्दर्शन-ज्ञान-चारित्ररूप 
साधकदशा प्रगट हुई है, किन्तु अभी पूर्णता प्रगट नहीं हुई है। वहाँ पूर्णदशा के स्वरूप का जो 

विकल्प उठता है, वह भी पूर्णदशा को रोकनेवाला है | आचार्यदेव कहते हैं कि-जैसे हिरणी अपने 

बचे के प्रेम के कारण उसे बचाने के लिये मृगेन्द्र से जूझने लगती है, उसीप्रकार पूर्ण स्वभाव के 

बहुमान से मैं अल्पमति इस विकल्प के द्वारा उसका स्तवन करने को तत्पर हुआ हूँ, किन्तु जैसे 

हिरणी, मृगेन्द्र से नहीं जीत सकती; उसीप्रकार इस विकल्प से स्वभाव का स्तवन नहीं हो सकता। 

यह जो विकल्प उठा है, सो मेरा अपराध है। हे नाथ ! आप रागरहित हैं, इसलिये आपकी स्तुति 
करते हुए मुझे भी रागरहितता प्रगट करनी चाहिये; उसके स्थान पर मैंने जो राग किया है, सो 

अपराध किया है । सम्यग्दृष्टि को छोड़कर दूसरा कौन इस राग को अपराध के रूप में मानेगा ? जिसे 
रागरहित निरपराध स्वभाव की प्रतीति हुई है, वही राग को अपराध के रूप में जानकर छोड़ता है । 

(११६) प्रशनः-जहाँ संपूर्ण स्वरूप-स्थिरता न हो, वहाँ तो ऐसा अपराध करना ही 
पड़ता है ? 

उत्तरः-ज्ञानी की अपूर्णदशा में अपराध होता है किन्तु उसक उसे छोड़ने की भावना होती 
है।जो यह मानता है कि अपूर्णदशा में अपराध करना पड़ता है, उसकी अपराध करने की भावना 

है; और जिसकी अपराध करने की भावना है, वह मिथ्यादृष्टि है । पहले यह पहचान तो करो कि 

अपराध रहित स्वभाव क्‍या है और अपराध क्या है ? निरपराध स्वरूप को जान लेने के बाद धर्मात्मा 

सम्यग्दृष्टि से जो अल्प अपराध होता हैं, उसका वह वास्तव में कर्ता नहीं किन्तु ज्ञाता ही है । अज्ञानी 

को तो अपराध और निरपराध के बीच के ही खबर नहीं है । उसने अपराध से परे निरपराध भूमिका 
को देखा तक नहीं है; इसलिये उसके सदा एकान्त अपराध ही वर्तमान रहता है । यहाँ ज्ञानी की बात 

है, ज्ञानी को निरपराध स्वभाव की प्रतीति है और अपराध करने की भावना नहीं है, तथापि जो 
ACR रह जाता है, उसे दूर करने के लिये क्षमायाचना करता है कि-हे वीतराग आत्मस्वभाव 

परिणति ! अब इस विकल्पजाल को तोड़कर तू स्वभाव में समा जा । अपनी परिणति में जो राग है, 

वही अपराध है, और अपनी वीतराग परिणति के द्वारा उस अपराध की क्षमा होती है । 

(११७) अब आचार्यदेव अन्तिम श्लोक कहकर 'ऋषभ जिनस्तोत्र' को समाप्त करते हैं। 

हे जिनेद्ध ! हे प्रभो! आप भव्यजीवरूपी कमलों को आनन्द देनेवाले तेजनिधान, निर्दोष सूर्य के 

समान हैं । इसलिये मोहांधकार का नाश करने के लिये आपके चरण सदा प्रसन्न रहें | हे नाथ ! मैं 

पद्म हूँ और आप सूर्य के समान हैं | मेरे आत्मकमल को विकसित करने के लिये आपके चरण सदा 
प्रसन्न रहें ! 

(११८) इस शास्त्र में आचार्यदेव ने 'दानाधिकार' का सुन्दरतापूर्वक वर्णन किया है। 

उसके अन्त में कहा गया है कि-अज्ञानी जीवों को लोभरूपी गहरे कुएँ से बाहर निकालने के लिये 

इस दानाधिकार का वर्णन किया है| किन्तु यह किसे रुचेगा ? जिसे आत्मा की चिन्ता होगी, ऐसे 

कोमलहदय भव्यजीवों को तो इसे सुनकर उल्लास होगा, किन्तु जो लक्ष्मी इत्यादि के तीत्र लोलुपी 

होंगे, उन जीवों को यह नहीं रुचेगा । जब भौंरा गुंजज करता हुआ फूल पर बैठता है, तब यदि वह 

कमल का फूल होता है तो तत्काल खिल उठता है, और यदि पत्थर का होता है तो नहीं खिलता। 

इसीप्रकार इस अध्यात्मरस के गुंजन से भरे हुए दानाधिकार को सुनकर कमलवत्‌ कोमल 

हृदयवाले भव्यात्माओं के हृदयकमल हर्ष से खिल उठेंगे; किन्तु जो पाषाणवत्‌ कठोर हृदय होंगे, 

उन पर इस तत्व से परिपूर्ण दान के उपदेश से कोई असर नहीं होगा । 

(११९) हे नाथ ! आप सभी भव्यजीवों को आनंद के दाता हैं | ' प्रत्येक आत्मा परिपूर्ण है, 
स्वभावत: विकार रहित है, प्रत्येक जीव अपने स्वाधीन स्वभाव के अवलम्बन से परमात्मा हो 

सकता है, ' इसप्रकार अपने स्वभाव की महिमा आपके श्रीमुख से सुनकर भव्यजीव नाच उठते हैं, 

कि-अहा! मैं परमात्मा हूँ, मैं अपने परमात्मपद के लिये परमुखापेक्षी नहीं हूँ, मैं स्वभाव से परिपूर्ण 
हूँ, उस स्वभाव का अवलम्बन लेने से अब संसार शेष नहीं है । मेरे आत्मा में केवलज्ञानरूपी तेज 
का भण्डार भरा है | जहाँ जो भण्डार भरा होता है, वहीं से वह प्रगट होता है । आत्मा के स्वभाव में 
परिपूर्ण ज्ञान-भण्डार भरा हुआ है, वह बाह्मक्रिया से या राग से प्रगट नहीं होगा किन्तु रुचि और 

लीनता से ही प्रगट होगा । यह जो राग का विकल्प उठता है, वह मेरे चैतन्य-भण्डार में से प्रगट 

होनेवाली वस्तु नहीं है । आत्मा का एकमात्र चैतन्य का ही भण्डार है । उसमें राग को स्थान नहीं है । 

राग को सेवन से केवलज्ञान नहीं होगा, किन्तु चैतन्यभूमि ( भण्डार) के खोदने से ही केवलज्ञान 

प्राप्त होता है। अपने जिस परिपूर्ण चैतन्यस्वभाव का अन्तर्ध्यान करते-करते केवलज्ञान प्रगट 

होनेवाला है, मैंने उस चैतन्यस्वभाव की प्रतीति की है और केवलज्ञान तथा सिद्ध पद चैतन्यद्र॒व्य में 

ही शक्तिरूप से विद्यमान हैं, उसी में लीन होकर मैं केवलज्ञान प्रगट करूँगा । 

(१२०) हे नाथ ! हमारे अज्ञान और मोहांधकार का नाश करने के लिये आप सूर्यसमान हैं । 
जैसे सूर्य के समक्ष अन्धकार नहीं रह सकता, उसीप्रकार अब मुझ में मोहांधकार नहीं रह सकता। 

हमारी दृष्टि में सदा चैतन्यस्वभाव ही प्रगट रहे । ज्ञानदर्श'रूपी आपके चरण-कमल सदा प्रसन्न 

रहें | सूर्य सदा प्रकाश का करनेवाला है, इसीप्रकार हे प्रभो! आप हमारे आनन्द में निमित्त हैं । आप 

वीतराग हैं, राग में आपका निमित्त नहीं है, किन्तु वीतरागता में ही है । इसप्रकार ज्ञानीजन वीतराग 
-भाव को ही देखते हैं, इसलिये भगवान में भी वीतरागता के ही निमित्तरूप से आरोप होता है। 

(१२१) आचार्यदेव ने अन्त में यह याचना की है कि-हे जिनेन्द्रदेव! आपके चरणकमल 

सदा प्रसन्न रहें। अभी अपना केवलज्ञान रुक रहा है, और यहाँ से स्वर्ग में जाना है, इसलिये 
आचार्यदेव कहते हैं कि हम स्वर्ग में जायेंगे, वहाँ यह चारित्रदशा नहीं रहेगी । परन्तु हे जिनेन्द्र ! 

सम्यग्दर्शन और सम्यग्ज्ञानरूपी दोनों चरणकमल तो सदा प्रसन्न रहेंगे, हमारा सम्यग्दर्शन और 

सम्यग्ज्ञान तो सदा अप्रतिहतरूप से बना रहेगा; इस दर्शन-ज्ञान के बल से मनुष्य भव में चारित्र की 

पूर्णता करके केवलज्ञान प्राप्त करूँगा। ' भगवान के चरण प्रसन्न रहें ' यह व्यवहार से-उपचार से 

कहा है | वास्तविक भावना तो यह है कि अभी केवलज्ञान अटक रहा है, तथापि परिपूर्ण स्वभाव 
की श्रद्धा और ज्ञानरूपी चरण केवलज्ञान होने तक अप्रतिहतरूप से सदा बने रहें | पंचमकाल में 

चारित्र का भंग होता है, किन्तु सन्त मुनि उस पर लक्ष न देकर दर्शन-ज्ञान की अप्रतिहत भावना के 

बल से केवलज्ञान के साथ वर्तमान में संधि करते हैं और इसप्रकार श्री ऋषभदेव भगवान की स्तुति 

समाप्त होती है । ७ 

  

  

  

  

  

  

  

  

  

    

  

  

  

    

  

ग्राहकों से निवेदन 
कई सज्जन पत्रव्यवहार करते समय ग्राहक नंबर नहीं लिखते, जिससे उन्हें पत्रोत्तर 

यथासमय प्राप्त नहीं होता, अतएव उन्हें दु:ख होता है, और कार्यालय की व्यवस्था में भी उलझन 

होती है । 

ग्राहक महानुभावों से निवेदन है कि पत्र देते समय ग्राहक नं. अवश्य लिखें ताकि उन्हें 
यथासमय पत्रोत्तर मिल सके तथा उचित व्यवस्था हो सके | -व्यवस्थापक 

Saw 
[ श्री समयसार हिन्दी, श्री जयसेनाचार्य कृत टीका पृष्ठ ३७८-९ और पृष्ठ ५५८ से ५६७ पर पृज्य श्री कानजी स्वामी का प्रवचन ] 

१- सर्वज्ञ के समस्त शास्त्रों का सार वीतरागभाव है, अर्थात्‌ “'स्वपदार्थ के आश्रयरूप 

स्वभावभाव और परपदार्थों की उपेक्षा ' ' यही सबका सार है। 

समयसार शास्त्र वास्तव में आत्मा का स्वभाव बतानेवाला साधन है। इस शास्त्र को 

समझकर भव्य जीवों का क्या कर्तव्य है ? वह श्री जिनसेनाचार्यदेव ने बताया है, और परमात्म 

-प्रकाश में भी इसीप्रकार कहा है । समस्त शास्त्रों का सार क्या है ? और भव्यजीवों का कर्तव्य क्या 

है ? कया पूजा-भक्ति अथवा पर जीवों की दया आदि क्रियाएं ही कर्तव्य है ? इसका स्पष्टीकरण 

करते हुए आचार्यदेव बताते हैं कि निम्नानुसार भावना करना ही भव्यजीवों का कर्तव्य है । 

२- सहजशुद्धज्ञानानन्दैकस्वभावो5हम्‌-अर्थात्‌ मैं सहज शुद्धज्षान और आनन्द 
एकस्वभावरूप हूँ। इसप्रकार अपने आत्मा की भावना करना चाहिये में सहज स्वभाविक-वस्तु 

हूँ, स्वाभाविक विकाररहित आत्मा हूँ, शुद्धज्षान और आनन्द ही मेरा स्वभाव है, और वह सहज है, 

मेरे ज्ञान और आनन्द के लिये पर की अपेक्षा नहीं है। जो शुद्ध ज्ञानानंद स्वभाव है, उसकी ही 

भावना करने योग्य है, तथा पर्याय में जो अशुद्धता, अपूर्णज्ञान या आकुलता है, उसकी भावना करने 

योग्य नहीं है। अशुद्ध पर्याय की भावना छोड़कर सहज शुद्ध ज्ञानस्वभाव की ही भावना करना 

चाहिये, ज्ञानस्वभाव आनन्दमय है । जो ज्ञानानन्दरूप एक स्वभाव है, वही मैं हूँ, मुझमें आकुलता 
यादुःख नहीं है। 

यहाँ (मूल लेख में ) पहले स्वभाव बताया है और पश्चात्‌ विभाव से रहितता बतलाई है। 
जो सहज परिपूर्ण स्वभाव है, वह पहले बताया है । 

मेरा स्वभाव एक ही है, मेरा सहज ज्ञानानंदस्वभाव नित्य एकरूप है | तीव्रराग और मंदराग 

अथवा अल्पज्ञान या अधिवज्ञान, ऐसे जो पर्याय के अनेक प्रकार हैं, वह मेरा रूप नहीं है। मैं मात्र 

एक सहज स्वभाववाला हूँ, ऐसी भावना से अपनी आत्मा का चिंतवन करना और समस्त आत्माओं 

का स्वभाव भी ऐसा ही है--ऐसी भावना करनी चाहिये । राग-द्वेष या अपूर्णता किसी भी आत्मा 

का स्वरूप नहीं है। इसप्रकार अपने सहज ज्ञानानंदस्वरूप आत्मा की भावना करना ही नित्य 

कर्तव्य है और यही मुक्ति का मार्ग है । 

३- निर्विकल्पो5हम्‌-अर्थात्‌ मैं निर्विकल्प हूँ, इसप्रकार अपने आत्मा की भावना करना 

चाहिये। मैं संकल्प-विकल्प से रहित निर्विकल्प हूँ । दया, भक्ति अथवा हिंसादि का कोई भी 

विकल्प मेरे स्वरूप में नहीं है, तथा ज्ञेयों के भेद से मेरे ज्ञान में भेद हो जाय-ऐसी मान्यतारूप 
विकल्प भी मुझमें नहीं है। मैं संकल्प-विकल्पों से रहित निर्विकल्पस्वभाव हूँ, और जगत के 
समस्त आत्मा भी ऐसे ही हैं | मैं अपने सहजस्वभाव के प्रति उनन्‍्मुख होकर अपनी आत्मा का तो 

निर्विकल्प अनुभव करता ही हूँ, और जब परलक्ष होता है, तब जगत के समस्त आत्मा भी 

निर्विकल्पस्वभाव हैं-ऐसा मैं जानता हूँ । जीव का स्वरूप समस्त संकल्प-विकल्पों से रहित है 

“ऐसी आत्मस्वभाव की भावना निरन्तर करनेयोग्य हैं । 

४-उदासीनो5हम्‌- अर्थात्‌ मैं उदासीन हूँ, ऐसी अपनी आत्मा की भावना करना चाहिये। 
मैं समस्त परद्र॒व्यों से उदासीन हूँ, मेरा स्वभाव कर्मों से, देव-गुरु-शास्त्र से और रागादि विकार से 

भी उदासीन है। मेरे सहजज्ञानानंद स्वभाव को किसी निमित्त की अपेक्षा नहीं है, मैं बिल्कुल 
निरपेक्ष हूँ। 

७५-सहजशुद्धज्ञान-आनन्दस्वरूप, निर्विकल्प और उदासीन--ऐसा जो अपना स्वभाव है, 

उसका अनुभवन ज्ञान और प्राप्ति किसप्रकार होती है, अब उसकी भावना कहते हैं - 

“'निजनिरंजनशुद्धात्मसम्यक्‌ श्रद्धानज्ञानानुष्ठानरूपनिएचयरलत्रयात्मकनिर्विकल्प 

समाधि-संजातवीतरागसहजानंदरूपसुखानुभूतिमात्रलक्षणेन स्वसंवेदनज्ञानेन स्वसंवेद्यो 
गम्य: प्राप्यो भरितावस्थो5हम्‌' '-अर्थात्‌ मैं निज निरंजन शुद्ध आत्मा के सम्यकृश्रद्धान-ज्ञान- 
अनुष्ठानरूप निश्चयरतत्रयात्मक निर्विकल्प समाधि से उत्पन्न वीतराग सहजानन्दरूप सुख की 

अनुभूतिमात्र जिसका लक्षण (स्वरूप) है--ऐसे स्वसंवेदनज्ञान के द्वारा स्वसंवेद्य, गम्य, प्राप्य, 

भरितावस्थ हूँ-ऐसी अपनी आत्मा की भावना करना चाहिए मेरा जो परिपूर्ण स्वभाव है, वह मेरे 
ही स्वसंवेदन ज्ञान से अनुभव में आता है, जाना जाता है और प्राप्त होता है । इससे अन्य किसी की 
आवश्यकता नहीं है। मेरे समान जगत में अनन्त आत्यायें हैं, उनका स्वभाव भी परिपूर्ण है और 

उनको भी स्वसंवेदनज्ञान से उसकी प्राप्ति होती है, दूसरा कोई उपाय नहीं है । 

पहले कहा है कि-'“निज '' अर्थात्‌ मेरा आत्मा, (जगत में अनन्त आत्पायें हैं, वे नहीं, 

किन्तु मेरा ही आत्मा) वह कैसा है ? निरंजन है। राग-द्वेष-मोहरूपी भावकर्म, द्र॒व्यकर्म और 
नोकर्म से रहित मेरा स्वभाव है ।'' ऐसे अपने शुद्ध आत्मस्वभाव की सम्यकृ्‌श्रद्धा-ज्ञान-स्थिरता ही 
निश्चयरलत्रय है।'' ऐसे निश्चयरत्लत्रयस्वरूप निर्विकल्प समाधि द्वारा जो स्वसंवेदनज्ञान होता 

है, उससे ही आत्मा का वेदन होता है; प्रतीति होती है और प्राप्ति होती है; अन्य किसी रीति से शुद्ध 

    आत्मा का वेदन (अनुभवन) नहीं होता, प्रतीति तथा प्राप्ति नहीं होती । अपने निरंजनस्वरूप की 

सच्ची श्रद्धा-ज्ञान और उसमें ही लीनतारूप / तन्मयतारूप चारित्र--ऐसा निश्चयरत्नत्रय ही 

आत्मस्वभाव की प्राप्ति का उपाय है; व्यवहाररत्लत्रय भी उपाय नहीं है। व्यवहाररहित, 

विकल्परहित, मन के अवलम्बनरहित, गुण-भेदरहित--ऐसा अपने स्वभाव की शान्ति से उत्पन्न 

हुआ जो सहजानन्द अनुभव है, वही आत्मा का स्वसंवेदन है और ऐसे ही आत्मस्वभाव के 
स्वसंवेदन द्वारा मेरा वेदन होता है, मेरी प्रतीति होती है और प्राप्ति होती है । 

अपनी ही निर्मल अवस्था से मेरा वेदन होता है, प्रतीति होती है और प्राप्ति होती है; किसी 
अन्य से मेरी प्रतीति नहीं होती, वेदन नहीं होता और प्राप्ति नहीं होती; इससे मैं भरित-अवस्था हूँ, 

अपने स्वभाव से परिपूर्ण हूँ। 

जगत के समस्त जीव भी भरितावस्थ-परिपूर्ण हैं। वह भी अपनी आत्मा की निश्चय 

रलत्रयात्मक अनुभूति से ही संवेद्य हैं, जाननेयोग्य हैं, और प्राप्य हैं | मैं सहज शुद्ध ज्ञानानंद हूँ, पर 
से प्राप्य (प्राप्त होने योग्य) नहीं हूँ तथा परपदार्थ भी मुझसे प्राप्य नहीं हैं | मैं अपने स्वभाव के 
स्वसंवेदन ज्ञान द्वारा ही गम्य हूँ, ““किन्तु मन के विकल्पों से, देव-शास्त्र-गुरु की श्रद्धा से, ग्यारह 
अंग के ज्ञान से अथवा पंचमहाव्रत से जाना जाऊँ ''--ऐसा नहीं हूँ । ऐसी ही भावना कर्तव्य है। 

निश्चयरतत्रयस्वरूप स्वसंवेदनज्ञान के अतिरिक्त समस्त व्यवहार और क्रियाकांड की इसमें 

शुन्यता आती है, यही सच्ची क्रिया है । 
मेरी आत्मा के स्वसंवेदनज्ञान से जाननेयोग्य, वेदन होनेयोग्य और प्राप्त होनेयोग्य ऐसा मैं 

भरित-अवस्था हूँ-अवस्थाओं से भरपूर हूँ, और परिपूर्ण हूँ; ऐसा जो परिपूर्ण स्वरूप है, वही 
भावना करनेयोग्य है । अपूर्णता अथवा विकार की भावना करनेयोग्य नहीं है । 

६- इसप्रकार पहले स्वभाव से भरा हुआ परिपूर्ण हूँ--ऐसा ' अस्ति' से कहा है। अब मेरा 

स्वभाव सर्व विभावों से रहित-शून्य है--ऐसा ' नास्ति ' से कथन करते हैं । स्वभाव से परिपूर्ण और 
विकार से शून्य--ऐसा अस्ति-नास्ति द्वारा आत्मस्वभाव की भावना का वर्णन है । 

'रागद्वेषमोह-क्रो धभानमायालो भ, -पंचेन्द्रयविषयका-व्यापार मनोवचनकाय- 

व्यापारभावकर्म द्रव्यकर्मनो कर्मख्यातिपूजाला भ-दृष्ट श्रुतानु भूत भोगा कां क्षारूपनिदा न - 
मायामिथ्या-शल्यत्रयादि-सर्वविभावपरिणामरहित शून्योहम्‌ '--अर्थात्‌ मैं राग-द्वेष, मोह, 

क्रोध, मान, माया, लोभ, पाँच इन्द्रियों के विषय-व्यापार, मन, वचन, काय के व्यापार, भावकर्म, 

द्रव्यकर्म, नोकर्म, ख्याति-पूजा-लाभ, उसीप्रकार दृष्टश्रुत अनुभूत भोगों की आकांक्षारूप निदान, 

माया, मिथ्यारूप तीन शल्य इत्यादि सर्व विभावपरिणामों से रहित-शून्य हँ--ऐसी अपनी आत्मा 

की भावना करना चाहिये। 

राग-द्वेष और मोह अथवा स्वरूप में असावधानी, यह मेरा स्वरूप नहीं है; मेरा स्वरूप 

राग-द्वेष-मोह से रहित है । व्यवहारश्रद्धा, ज्ञान, चारित्ररूप परिणाम भी मेरा स्वरूप नहीं है। जो 
व्यवहाररलत्रय की वृत्ति उठती है, वह आत्मा का व्यापार नहीं है; क्रोध, मान, माया, लोभ से भी मैं 

रहित हूँ | क्रोधादि आकुलभाव मुझमें नहीं हैं । 

मैं पाँच इन्द्रियों के विषय व्यापार से रहित हूँ । जितना पाँच इन्द्रियों का विषय है, वह मैं 

नहीं हूँ; पाँच इन्द्रियों के द्वारा जो ज्ञान होता है, वह भी मेरा स्वरूप नहीं है, और उस ज्ञान द्वारा जो 
जाना जाता है, वह भी मैं नहीं हूँ। मन, वचन, काय के व्यापार मुझमें नहीं हैं; शरीर की क्रियायें, 
वाणी की प्रवृत्ति, अथवा मन के विकल्प, इन सबसे मैं रहित हूँ; मन के लक्ष से जो विकल्प होते हैं, 
वह भी मैं नहीं हूँ, मैं निर्विकल्प हूँ, चैतन्य मेरा व्यापार है । 

मैं भावकर्म, द्रव्यकर्म, नोकर्म, से रहित हूँ । जो भी विकारीभाव होता है, वह मेरे स्वभाव में 
नहीं है । नोकर्म अर्थात्‌ शरीरादि मैं नहीं हूँ, और आठ प्रकार के द्रव्यकर्म भी मैं नहीं हूँ । 

यहाँ “मैं ऐसा हूँ और ऐसा नहीं हूँ ' '--ऐसी मात्र विकल्प की बात नहीं है, किन्तु द्रव्यदृष्टि 

के बल से पर्यायदृष्टि को छड़ाते हैं | पर्यायदृष्टि को छोड़कर परिपूर्ण स्वभाव का अनुभव करना, 

यही सबका सार है, यही कर्तव्य है। यहाँ अस्ति-नास्ति के द्वारा स्वभाव की भावना का वर्णन 

किया है। 

मेरे आत्मा में ख्याति-लाभ-पूजा की आकांक्षा नहीं है। (ख्याति अर्थात्‌ प्रसिद्धि) मेरा 

स्वरूप ही मुझमें प्रसिद्ध है, बाह्य प्रसिद्धि की आकांक्षा से मैं रहित हूँ, बाह्य में प्रसिद्धि की 
आकांक्षारूप परिणाम होते हैं, वह मैं नहीं हूँ | मुझमें इन परिणामों की नास्ति है । पूजा अथवा लोभ 

की आकांक्षा भी मुझमें नहीं हैं | पर्याय में कोई विभावपरिणाम होता हो, तथापि उसका स्वभाव की 

भावना में निषेध है | पर्याय में जो विकार होता है, उसकी भावना नहीं होती, भावना तो परिपूर्ण शुद्ध 

स्वभाव की ही होती है। 

देखा हुआ, सुना हुआ, अथवा अनुभव किया हुआ जो भोग है, उसकी इच्छारूपी 
निदानशल्य से मैं रहित हूँ । देखा हुआ ' कहने से दर्शन आया ' सुना हुआ ' कहने से श्रुतज्ञान आया 

और ' अनुभव किया हुआ ' कहने से चारित्र आया। श्रद्धा, ज्ञान और चारित्र द्वारा स्वरूप के सहज 

सुख का उपभोग करना, वह मेरा कर्तव्य है । मैं परपदार्थों के भोग की आकांक्षा से रहित हूँ, अर्थात्‌ 

श्रावण : २४७४ ः श्५्‌ः 

  

  

  

  

  

  

  

  

    

  

  

  

 



ATMADHARMA With the permission of the Baroda Govt. Regd. No. B. 4875 

order No. 30-24 date 31-10-44 
  

  मुझमें माया या कपटरूपी शल्य नहीं है। स्वरूप को प्राप्त करने में शल्यरूप मिथ्यात्व, माया का 

निदान, यह भी मुझमें नहीं है । ऊपर कहे हुये विभावों से और दूसरे भी सर्व विभावों से मैं रहित हूँ, 
और स्वभाव से परिपूर्ण हूँ, त्रिकाल में ऐसा ही हूँ, वर्तमान में-इससमय भी ऐसा हूँ | मुझमें रागादि 
नहीं है । समस्त आत्मा भी ऐसे ही हैं--ऐसी भावना करना ही कर्तव्य है । यही सर्वज्ञ के शासन का 

सार है, दिव्यध्वनि का तात्पर्य है और बारह अंगों का सार है। 
मैं स्वभाव से परिपूर्ण और सर्व विभावों से रहित हूँ। मैं स्वभाव की भावना के अतिरिक्त 

अन्य सर्व भावनाओं से रहित हूँ । मेरी आत्मा में किसी भी फल की आर्काँक्षा नहीं है । सहजस्वरूप 
से मैं ज्ञान-आनंदमय हूँ । सर्व विभावों से रहित, विकार से रहित, उपाधि से रहित, दया, दान, जप, 

तप, इत्यादि से रहित, हिंसादि से रहित, निमित्तों के अपेक्षा से रहित, व्यवहाररत्नत्रय से रहित हूँ । 
भरित-अवस्था अर्थात्‌ अपने स्वभाव से भरा हुआ-परिपूर्ण हूँ और विभाव से रहित हूँ । ऐसी ही 
स्वभाव भावना समस्त सम्यकृदृष्टि करते हैं, ऐसी ही भावना करने से सम्यकृदृष्टि होते हैं। ऐसे 
स्वभाव की भावना के अतिरिक्त अन्य किसी भावना से सम्यक्‌दर्शन नहीं होता । 

७- इस भावना में दो भाग आये हैं--पहिले भाग में परिपूर्ण स्वभाव की अस्ति बताई है 
और दूसरे भाग में सर्व विभावों की नास्ति बताई है। इसप्रकार अस्ति-नास्ति के द्वारा पूर्णस्वभाव 

बताया, यही अनेकान्त है । इसमें पूर्ण आत्मस्वभाव बताने पर गौणरूप से निर्मलपर्याय का और 

विकारी पर्यायों का भी वर्णन आ गया क्या ग्रहण करने योग्य है, क्या छोड़ने योग्य है-यह भी आ 

गया। कौन-सी भावना कर्तव्य है, वह भी आ गया। सर्व सत्शास्त्रों का प्रयोजनभूतसार इसमें आ 

जाता है। 
८- “ऊपर जैसे परिपूर्ण आत्मा की भावना करने को कहा है, वैसा परिपूर्ण तो सिद्धदशा में 

होता है, इस समय तो रागी और अपूर्ण ही है '-ऐसा कोई माने तो उसके समाधान के लिये विशेष 
स्पष्टीकरण करते हैं, और ऊपर कही हुई भावना ही निरंतर कर्तव्य है, ऐसा कहते हैं: - 

जगतृ्‌त्रये कालत्रयेडपि मनोवचनकायै: कृतकारितानुमतै?चशुद्धनिशचयनयेन तथा 
waste sitar: sft Frat भावना कर्तव्येति--अर्थात्‌-तीनलोक और तीनकाल में शुद्ध 
निश्चयनय से मैं ऐसा (स्वभाव से पूर्ण और विभाव से रहित) हूँ तथा समस्त जीव ऐसे ही हैं | ऐसी 
मन, वचन, काय से तथा कृत, कारित, अनुमोदना से निरन्तर भावना कर्तव्य है । ( अपूर्ण ) 

